
Framlegg om studietur for medlemmene av Vestlandsrådet til Stockholm og Göteborg
SAMANDRAG
Fylkesrådmannen rår til å arrangere ein studietur for medlemene av Vestlandsrådet i løpet av hausten. I Stockholm vil rådet kunne besøke Nordregio, som er eit nordisk institutt for regional utvikling. I Gøteborg vil programmet bli lagt til Business Region Göteborg og til regionen Västra Götaland. Mulege tidspunkt kan vere 23-24 oktober, alternativt 9-10 oktober med avreise kvelden føre. Tidspunkt må tilpassast dei vi besøker. 

FORSLAG TIL VEDTAK
Vestlandsrådet tek sikte på å reise på studietur til Stockholm og Göteborg i løpet av hausten 2008. Leiar av rådet får fullmakt til å godkjenne program og tidspunkt for reise.
Paul M. Nilsen
Jan Per Styve
FYLKESRÅDMANNEN, 17.04.2008:

Fylkesrådmannen har vurdert om det er ønskjeleg med ein studietur for Vestlandsrådet. Målsettinga er å få fagleg/politiske impulsar og kjennskap til regionale utviklingsprosessar internasjonalt. Vidare å styrkje kontakten mellom medlema av Vestlandsrådet. 
Vestlandsrådet var i 2004 på studietur til Brussel og Lille/Nord-pas-de-Calais, og hadde gode erfaringar frå denne studiereisa. 
Eg finn det særleg interessant å besøke Sverige, og då spesielt Stockholm og Göteborg. 
Besøket i Stockholm kan leggjast til Nordregio, som er eit nordisk forskingsinstitutt innan regional utvikling. Dei har inngåande kunnskap om europeiske og nordiske regionalpolitiske områder. Det er særleg følgjande som kan vere interessante tema. 

· Nordregio har nyleg utført eit studium i innovasjonspolitikk i nordiske land der likskap og forskjellar mellom landa vert vurderte. 
· Nordregio har vidare inngåande kunnskap om reformprosessar i dei nordiske land. Det kan fokuserast både på erfaringane frå den nyleg danske regionreforma og den svenske Ansvarskomiteen som vurderer framtida til dei svenske landstingene. 

· Nordregio har også pågåande prosjekt knytt til mangesysleri i landbruksnæringa og eit prosjekt om nordisk regionalpolitikk, og kan også gje informasjon om ulike regionalpolitiske prosessar i EU som samhørlegheitspolitikken. 
Det vert arbeidd med sikte å vurdere også andre tema og besøk ved andre relevante miljø i Stockholm.
I Göteborg bør besøket konsentrere seg om: 
· Business Region Göteborg som er et næringsutviklingsselskap som m.a. har vore modell for Business Region Bergen. 
· Vâstra Gôtaland har vore ein føregangsregion i Sverige innan regional utvikling, og det vil vere naturleg å sjå nærare på korleis dei arbeider innan ulike regionalutviklingsområde.  Regionen har som eit forsøk fått ansvar for 
Det vil vere naturleg å bruke ein dag i Stockholm og ein i Göteborg, med avreise dagen føre frå Vestlandet. Tog mellom Stockholm og Göteborg tek om lag 3 timer
Programmet må utviklast vidare saman med lokale aktørar. 

Eg vil føreslå a leggje studietur til 23-24 oktober, alternativt til 9-10 oktober med avreise kvelden føre. Tidspunkt må tilpassast dei vi besøker. 

